
диссертациялар асосий илмий натижаларини чоп этиш тавсия этилган илмий нашрлар
рўйхатига киритилган.
“НамДУ илмий ахборотномаси–Научный вестник НамГУ” журнали Ўзбекистон
Матбуот ва ахборот агентлигининг 17.05.2016 йилдаги 08-0075 рақамли гувоҳномасига
биноан чоп этилади. НамДУ Илмий-техникавий Кенгашининг 11.07.2020 йилдаги
кенгайтирилган йиғилишида муҳокама қилиниб, илмий тўплам сифатида чоп этишга
рухсат этилган (Баённома № 7). Мақолаларнинг илмий савияси ва келтирилган
маълумотлар учун муаллифлар жавобгар ҳисобланади.

аниқланди. 2019-йилда эса сув миқдори ва ҳужайра ширасининг осмотик босими (–
0,9) - энг юқори акс бир-бирига нисбатан боғланиш мавжудлиги ҳамда сувни сақлаш
қобилияти ва ҳужайра ширасининг осмотик босими кўрсаткичлари ўртасида (– 0,8) юқори акс бир-бирига нисбатан боғланиш мавжудлиги аниқланди. Ушбу
кўрсаткичлар ўз навбатида ўсимлик вегетациясининг қурғоқчил даврида тескари
корреляция мавжудлиги яъни осмотик босимининг ортиши ҳисобига сувни сақлаш
қобилиятининг оптимал сақланиши турларнинг муҳит шароитларига қулай
мослаша олишидан далолат беради ва ксерофит ўсимликлардан фарқли ўлароқ
толбар андиз тури ҳам ўз навбатида мезофитлар типининг ксеромезофитлар
гуруҳига киради.
Фойдаланилган адабиётлар рўйхати
1. Рахимова Т.У. Экология растений адырной зоны Узбекистана часть I Т.:
«Университет» 1997. - С. 276.
2. Рахимова Т.У. Экология растений адырной зоны Узбекистана часть II Т.:
«Университет» 1997. - С.195.
3. Рахимова Т.Т. “Ўсимликлар экологияси” ва “Фитоценология” фанларидан
методик қўлланма, Т.: 2009. - Б. 70.
4. Мамуров Э., Адилов Т. Эҳтимоллар назарияси ва математик статистика”, Т.:
2005. - Б. 62-80.

ФАРҒОНА ВОДИЙСИДА ТАБИИЙ ҲОЛДА ЎСУВЧИ ACER SEMENOVII
REGEL & HERDER (SAPINDACEAE) АРЕАЛИ ҲАҚИДА
Нўмонова Н.Э., Ўзбекистон Республикаси Фанлар академияси Ботаника институти
таянч докторанти. е–mail: nazokat.nomonova@gmail.com,
тел: 97 963 55 58.
Акбаров Ф.И. Ўзбекистон Республикаси Фанлар академияси Ботаника институти
кичик илмий ходими e-mail: feruz.akbar@mail.ru, тел: 90 293 32 93
Аннотация: ушбу мақолада, Acer semenovii турининг Фарғона водийсида географик
тарқалиши, экологияси Ўзбекистон Миллий гербарийси (TASH) ва 2020-йил мақсадли дала
тадқиқотларида йиғилган гербарий маълумотлари асосида таҳлил қилинди. Олиб
борилган дала тадқиқотлари ёрдамида Acer semenovii нинг тарқалиши мумкин бўлган
янги координаталар қайд этилди, турларнинг тарқалишини ифодаловчи хариталар
яратилди. Турнинг тарқалиши учун энг оптимал шароитга эга ҳудудлар баҳоланди ва
башорат қилинди.
Калит сўзлар. Acer semenovii, Aceraceae, ареал, ArcGIS, ТАSH, Maxent, MAPS.ME.
ОБ АРЕАЛЕ ACER SEMENOVII REGEL & HERDER (SAPINDACEAE)
В ФЕРГАНСКОЙ ДОЛИНЕ
Нўмонова Н.Э., базовый докторант Института ботаники Академии наук Республики
Узбекистан. е–mail: nazokat.nomonova@gmail.com.,
тел: 97 963 55 58.

Акбаров Ф.И., младший научный сотрудник Института ботаники Академии наук
Республики Узбекистан. e-mail:feruz.akbar@mail.ru, тел: 90 293 32 93
Аннотация: в этой статье, Географическое распространение и экология видов Acer
semenovii в Ферганской долине были проанализированы на основе данных гербария,
собранных в Национальном гербарии Узбекистана (ТАSH), и целевых полевых исследований
в 2020 г. С помощью полевых исследований были зафиксированы новые координаты
возможного
распространения
Acer
semenovii,
созданы
карты,
отражающие
распространение вида. Районы с наиболее оптимальными условиями распространения вида
были оценены и предсказаны
Ключевые слова. Acer semenovii, Aceraceae, ареал, ArcGIS, ТАSH, Maxent,
MAPS.ME.
DISTRIBUTION AREAL OF ACER SEMENOVII REGEL & HERDER
(SAPINDACEAE) IN THE FERGANA VALLEY.
Нўмонова Н.Э., basic doctoral student of the Institute of Botany of the Academy of
Sciences of the Republic of Uzbekistan. E-mail:nazokat.nomonova@gmail.com. тел: 97 963
55 58.
Akbarov F.I., is a junior researcher at the Institute of Botany of the Academy of Sciences of
the Republic of Uzbekistan e-mail:feruz.akbar@mail.ru.,tel: 90 293 32 93
Аnnotation: in this article, Geographical distribution and ecology of Acer semenovii in the
Fergana Valley were analyzed on the basis of herbarium data collected in the National Herbarium of
Uzbekistan (TASH) and targeted field research in 2020. With the help of field research, new
coordinates of the possible distribution of Acer semenovii were recorded, maps representing the
distribution of the species were created. Areas with the most optimal conditions for the spread of the
species were evaluated and predicted
Keywords. Acer semenovii, Aceraceae, areal, ArcGIS, ТАSH, Maxent, MAPS.ME.
КИРИШ: Биологик турларни тарқалишини акс эттирувчи хариталарни тузиш
мураккаб масала ҳисобланади. Ундан ҳам мураккаб масала иқлим ўзгариши, яшаш
муҳитларини қисқариши, табиий ландшафтларнинг трансформацияси ва бошқа
омиллар таъсирида турларнинг тарқалиш динамикасини башоратлаш ҳисобланади
[1]. Бу муҳим вазифани ҳал этиш учун ташқи муҳит омилларини инобатга олган
ҳолда турларнинг тарқалишини моделлаштиришга қаратилган дастурлар ишлаб
чиқилган [2]. Шундай дастурлардан бири максимал энтропия усули (MaxEnt) бўлиб,
2006 йилдан бери бу дастур асосида турларнинг тарқалишини моделлаштиришга
доир 1000 дан ортиқ ишлар нашр этилган [3,11].
Мазкур мақола Фарғона водийси флорасида табиий ҳолда тарқалган Семенов
зарангининг (Acer semenovii Regel & Herder, Sapindaceae) потенциал учраши мумкин
бўлган майдонларни баҳолаш ва келажакдаги ареалини башорат қилишни
замонавий тадқиқот услубларидан фойдаланган ҳолда амалга оширишга
қаратилган.

A. semenovii Ўрта Осиё (Тиёншон, Олой, Шарқий Помир Олой), Афғонистон ва
Эронда кенг тарқалган. У асосан дарё водийлари, баргли ўрмонлар, тоғ
ёнбағирларида, 700-2800 м баландликгача бўлган худудларда учрайди [4,5,12].
Фарғона водийсида табиий ландшафтлар майдонининг камлиги ва ўсимликлар
қопламида дарахт ва бутазорларнинг аҳамияти юқорилигини инобатга олган ҳолда
мазкур турнинг маҳаллий популяцияларини тарқалишини баҳолаш ва хариталаш
мазкур тадқиқотнинг бош мақсади сифатида қабул қилинган.
2. Тадқиқот методлари:
2.1. Тадқиқот объектлари ва тўпланган маълумотлар учун манбалар
Тадқиқот объекти Фарғона водийси ўсимликлар қопламида табиий ҳолда
тарқалган A. semenovii ҳисобланади. Таҳлиллар учун бирламчи маълумотлар
Ўзбекистон Миллий гербарийси (TASH) ноёб илмий объектида сақланаётган ва 2020йил амалга оширилган мақсадли дала тадқиқотларида йиғилган гербарий
намуналари ҳисобланади.
TASH фондида Семенов зарангининг 425 гербарий намуналари мавжуд бўлиб,
улардан 417 таси Ўзбекистон флорасига мансуб. Бироқ, Фарғона водийси ҳудудидан
тўпланган намуналар жуда ҳам кам бўлиб, 1915–1974 йиллар оралиғида терилган 19
намунадан иборат, улар умумий хажмнинг 4.5% ташкил этади холос. Фарғона
водийсининг Ўзбекистон қисмидан терилган гербарий намуналарининг асосий
қисми 1936–1962 йилларга тўғри келади. Чоп этилган илмий манбалар орасида эса
О.Н. Бондаренко (1956), М.М. Арифханова (1967), Т.Т. Рахимова (1974) ва К.Ш.
Тожибаев (2002) тадқиқотлари муҳим аҳамият касб этади [6-9].
2.2. Турларни тарқалишини моделлаштириш ва хариталаш.
Гербарий намуналари йиғилган нуқталарнинг географик координаталари
MAPS.ME (10.0.3) ва Google Earth (4.3) дастурларида аниқланди. Турнинг мавжуд
гербарий намуналари терилган нуқталар акс этган хариталар АrcGIS (10.3.1)
дастуридан фойдаланиб яратилди.
Турнинг
тарқалиши
мумкин
бўлган
потенциал
майдонларини
моделлаштириш ва иқлим сценарийлари (rcp8.5, йиллик ўртача ҳароратнинг 2050йилгача 1.4–2.6°С ўсиб бориши) бўйича башорат қилиш MaxEnt дастурида (Phillips
et. al., 2006, Phillips and Dudic 2008), WorldClim маълумотлар базаси 2020-йил январда
тақдим этган WorldClim 2.1 биоиқлимий параметрлар (www.worldclim.org ) асосида
амалга оширилди.
3. Олинган натижалар ва уларни таҳлили.
Семенов заранги Ўрта Осиёнинг Тиёншон ва Помир-Олой тоғлари бўйлаб
катта ареалга эга. Одатда якка-якка ёки кичик гуруҳлар ҳосил қилган ҳолда қуйи ва
ўрта тоғ минтақасидаги ёнбағирликларда учрайди.
Ў.Алланазарова ва бошқ. (1976) маълумотларига кўра Семенов заранги
формация ҳосил қиладиган майдонлар Ғарбий Тиёншоннинг Чотқол, Угом ва
Писком тизмаларида тарқалган [10,11]. Фарғона водийси ўсимликлар қопламида
Acer semenovii тарқалган худудлар Қурама тизмасининг Чодак ва Чоркесар ҳавзалари
худудларига тўғри келади ва одатда якка-якка тарзда ўсадиган дарахтлар
кўринишида учрайди (1-харита).

Гербарий фонди ва дала тадқиқотлари давомида тўпланган маълумотларнинг
таҳлили асосида Фарғона водийсида турнинг баландлик минтақалари бўйича
тарқалиш диапозони д.с. 1000–2800 м ташкил этиши аниқланди. Маҳаллий
популяциялар учун оптимал баландлик 1500–2000 м оралиғи ҳисобланади.
1-харита. Фарғона водийсида Acer semenovii ўсиш нуқталари.
Семенов зарангини тадқиқот ҳудудида ўсиши учун оптимал шароит мавжуд
ҳудудлар аниқланди ва хариталанди (2-харита). Харитада турнинг ўсувчанлик
коэффициенти 0 дан 1 гача белгиланган. Тур популяцияларнинг тарқалиши учун
мос шароитнинг юқори эҳтимоли мавжуд ҳудудлар – қизил, мос келиш эхтимоли
кам минтақалар – яшил, ўрта ва ўртадан юқори мос ерлар – оч ва тўқ сариқ
рангларда тасвирланган.
Моделлаштириш натижаларига кўра турнинг Фарғона водийсида сақланиб
қолган маҳаллий популяциялари Қурама тизмасининг Ризак, Чодак ва Чоркесар
ҳавзаларига тўғри келмоқда. Айни пайтда мазкур тоғ дарёлари ҳавзаларнинг адир
минтақаси ва Ғовасой, Косонсой ҳавзаларининг қуйи қисми (0.77–0.85
коэффициент), шунингдек Олой тизмасидаги Шоҳимардон ва Сўх дарёлари
хавзаларига ҳамда Оламушук адирлари жойлашган шарқий (0.85–1 коэффициент)
турнинг маҳаллий популяциялари учраши мумкин бўлган, бироқ айни пайтда
ўсимлик туплари қайд этилмаган худудлар тоифасига киради.
2-харита. A. semenovii ўсиши учун оптимал шароит мавжуд ҳудудлар
(иқлим маълумотлари 1970-2000 йиллар учун).
MaxEnt дастурида турнинг Фарғона водийсида тарқалишини моделлаштириш
учун асос бўлган иқлим кўрсаткичларини таҳлилига кўра, айнан шу ҳудудлар
табиий ландшафтларни тиклаш, яшил қопламалар ташкил этиш, ўрмонзорлар
барпо этиш каби илмий-амалий чора-тадбирларни режалаштириш имконини
беради.
Тадқиқот объектининг потенциал учраши мумкин бўлган майдонларни,
иссиқхона газлари (йиллик ўртача ҳароратнинг 2050-йилгача 1.4–2.6°С ўсиб бориши

(rcp8.5) иқлим сценарийлари асосида башоратлаш натижаларига кўра, A. semenovii
2050-йилда Қурама тизмасининг Ризак, Чодак ва Чоркесар ҳавзалари ҳамда Олой
тизмасининг Шоҳимардон ва Сўх дарёлари ҳавзаларида ўсиш кўрсаткичларини
(0.77–0.85 коэффициентдан, 0.85–1 коэффициентга) ошганини ва ўсиши учун қулай
шароитга эга майдонлар кўлами кенгайганини кўриш мумкин (3-харита). Аксинча
Оламушук адирларида тур ўсиши учун оптимал шароитга эга ҳудудларни
қисқариши қайд этилди.

3-харита. 2050 йил A. semenovii тарқалиши учун мос шароит мавжуд
ҳудудлар (иқлим сценарийлари (rcp8.5) асосида).
Бундай ҳулосага келиш учун гербарий намуналари мавжуд географик
объектларда жойлашган координаталарнинг 1970-2000 ва 2050-йилларда ўзига
оптимал
шароит
мавжуд
майдонларда
ўсувчанлик
коэффициентлари
солиштирилди. Бунда ўртача ўсиш коэффициенти 1970-2000 йиллар учун 0.96%,
2050-йилга келиб эса 0.98% ташкил қилади. Йиллик ўртача ҳароратнинг 1.4–2.6°С
кўтарилиши тур ўсиши учун Фарғона водийсининг ғарбий ва жанубий қисимларида
ижобий, шарқий қисмида аксинча салбий таъсир кўрсатади.

ЎЗБЕКИСТОН ФЛОРАСИДА ТАРҚАЛГАН SALVIA L. ТУРКУМИНИНГ
ЎРГАНИЛИШ ТАРИХИ
Турдибоев Обиджон Абдумалик ўғли
Ўзбекистон Республикаси Фанлар академияси Ботаника институти, кичик
илмий ходим
Тел: 90 696-37-21, e-mail: turdiboyev.obidjon@mail.ru
Аннотация. Ушбу мақолада биринчи маротаба Ўзбекистон флорасида тарқалган
Salvia L. туркумининг ўрганилиш тарихи уч йўналишга бўлиб ўрганилди. Биринчи
йўналиш, Ўзбекистон флорасида тарқалган туркум турларини фанга киритилиши (18791984); иккинчи йўналиш, ҳозирга қадар амалга оширилган геоботаник ва флористик
тадқиқотлар (1961-2019); учинчи йўналиш, турларни хўжалик аҳамияти (1964-2020)
нуқтаи назаридан олиб борилган тадқиқотлар тахлил килинди. Шунингдек, ҳар уч
йўналишнинг ўзига хос хусусиятлари, тадқиқотларнинг қисқача таҳлили, келгусида
туркум турларининг ўрганиш зарур бўлган жиҳатлари ёритилган.
Калит сўзлар: Salvia, таксономия, флора, Қизил китоб, эндем, доривор, асалширали.

